
Su Comunu de Portescusi at essiu un'Avisu pùbblicu chi pertocat is seberamentus pùbblicus po unu
postu de Esecutore Amministrativo – cat. B, positzioni econòmica B1 – de intregai a s'Àrea 1.
Cunvoca prova pràtica e collòchiu
Totus is candidaus ammìtius cun sa detèrmina dirigentziali n. 2075 de su 10 onniasantu 2022 a
s'iseberamentu segundu s'ogetu, funt cunvocaus po si presentai su 6 mesi de idas a is 10 oras de
mengianu anca est sa sala Giunta Comunale de Portescusi, via Marco Polo, po su faimentu de sa
prova pràtica e de su collòchiu.
Is provas s'ant a fai aici cummenti est prevèdiu in is arts. 42 e 43 de s'ALLIONGAU "A" de su
regolamentu comunali in vigèntzia po s'atendimentu de is protzeduras de cuncursus chi règulant
"RECHISIUS DE ATZESSU E PROGRAMMA DE IS PROVAS" po atzedere a is impiegus de
categoria A e B1. Insaras, sa prova pràtica si cunsiderat binta candu su candidau at lòmpiu unu
puntègiu de a su mancus 21/30.
Is candidaus si depint presentai cun unu documentu de reconoscimentu in cursu de balidesa. Is chi
non portant documentus non podit fai sa prova.
Ligi s'avisu in su situ de su Comunu de Portescusi

Su Cumunu de Portescusi ponit a iscìiri chi s'at aprovau s'avisu pùblicu chi pertocat s'ispartzidura
de is bussas de istùdiu a profetu de is istudiantis de is iscolas segundàrias de primu gradu e
segundàrias de segundu gradu fintzas a una summa màssima de € 500,00 cadaunu.
In su piessìnniu su provedimentu est incarau a is istudiantis chi ant acabbau s'iscola mèdia, cun
votatzioni mìnima 8/10, o s'iscola superiori, cun votatzioni mìnima 70/100, francu is chi ant giai
arrìciu atras soventzionis dae s'Istadu o atrus Entis.
S'intrega de sa bussa de istùdiu at a mòviri dae s'assignamentu de unu puntègiu chi at a produsi
duas graduatòrias, uno po istitutu.
Is resursas s'ant a ispartzinare a manera proportzionale cunforma a is puntègius, cun una crèscida
de su 10% a profetu de is istudiantis de is iscolas segundàrias de segundu gradu, sempri e candu po
unu màssimu de 500,00 a conca de unu.
Is utentis ant a pòdiri presentai istàntzia finsas a is oras 12:00 de sa dii 7 de mesi de cabudanni de
ocannu.
Is domandas si podint intregai in duas maneras:
via PEC in s'indiritzu
comune.portoscuso@pec.comune.portoscuso.ci.it (dae mitente PEC etotu, alliongendi documentu
PDF ùnicu)
a manu anca est s'Ufìtziu Protocollo de su Comunu de Portescusi



S'avisu cun totu is informatzionis, is critèrius de esclusioni e sa modulìstica a iscarrigai s'agatat in su
situ de su Comunu de Portescusi in s'acàpiu:
https://www.comune.portoscuso.ci.it/it
S/u Comunu de Portescusi
07/08/2022

ELETZIONES  CÀMERA DE  IS  DEPUTADOS E  DE SU  SENADU DE SA  REPÙBBLICA DE 
DOMÌNIGU 25
CABUDANNI 2022
CUNVOCA DE IS COMÌTZIOS ELETORALES
COMUNU DE PORTESCUSI
SU SÌNDIGU
Bistu su testu ùnicu de is leis chi indicant is normas po s'eletzioni de sa Càmera de is Deputaus,
cunforma a su decretu de su Presidente de sa Repùbblica 30 martzu 1957, n.361;
Bistu su testu ùnicu de is leis chi inditant os normas po s'eletzioni de su Senadu de sa Repùbblica,
cunforma a su decretu legislativu 20 mesi de idas 1993, n. 533;
Bistu s'artìculu 1, comma 399, primu prìodu, de sa lei 27 mesi de idas 2013, n.147
PONIT A ISCÌIRI
chi, cun decretu de su Presidenti de sa Rebùbblica 21 argiolas 2022, n.97, pubblicau in sa Gazeta
Ufitziali – Sèrie generale n.169 de su 21 argiolas 2022, s'at cunvocau po sa dii de domìnigu 25 mesi
de cabudanni 2022is comìtzius po su faimentu de is eletzionis de sa Càmera de is Deputaus e de su
Senau de sa Repùbblica. Is fainas de aprontamentu de is ufìtzius eletoralis de setzioni ant a
cummintzai  a  is  16 oras de sàbudu 24 cabudanni  2022 e ant  a  torrai  a  pigai  a  is  7 oras  de  
mengianu
de domìnigu 25 cabudanni 2022.
IS VOTATZIONIS SI FAINT IN SA DII DE DOMÌNIGU 25 CABUDANNI DAE IS 7 ORAS FINAS 
A IS 23.
Portescusi,
a diis 11 austu 2022
Su Sìndigu
S'ELETORI,  PO PÒDIRI VOTAI,  DEPIT AMMOSTRAI A SU PRESIDENTI DE SU SÈGIU SA 
TÈSSERA
ELETORALI  PERSONALI  (O  UNU  DOCUMENTU  IN  SOSTITUTZIONI)  E  UNU 
DOCUMENTU DE



RECONNOSCIMENTU.

In su Big Blue Festival 2022 VII editzionis 16 austu – primu serada: Nicola Dessì
Nicola Dessì archeòlogu famau de su #Sulcis, at istudiau e corbau grandu ispecializatzionis in su
setori de sa #Preistoria e de sa #Civilidadi Nuraxesa anca est s'Universidadi de is Istùdius de
Casteddu. At ghiau e pigau parti in iscavus archeològicus in Itàlia e a s'èsteru, e at pubblicau librus
meda de genia iscientìfica e divulgativa, a prus de presentziai in programmas chi tratant is temas de
su turismu archeològicu e sustenìbili a cumenti Linea Blu (Rai1); Tg2 Dossier; Tg2 Insieme; Si
Viaggiare; Tg2 Lavori in Corso; Tg3, Tg Videolina, Monitor (Videolina); Eja Tv Sa Janna de su
Tempus, fatu a archeòlogu e espertu de turismu archeològicu.
Est òspiti fitianu in su programma ràdiu "Quando la radio è in vacanza" in Rai Radio1, fatu a
espertu de turismu archeològicu.
S'arrexonada sua at a pertocai pròpiu su Sulcis: dae su primu abbitu de is òminis finsas a s'ora de is
nuraxis!!
Big Blue Festival VII editzionis
@Antica Tonnara Su Pranu di Portoscuso
#Sardegna

PATU PO SA LETURA INTERCOMUNALI: UN'ATRA BELLA TAREA EST FATA!
Funt cincu is comunus de Sud Sardigna chi ant a mòviri giuntus in sa tenta istèrrida cun su PATU 
PO
SA LETURA INTERCOMUNALI chi ndi boddit is comunus de Biddamatraxa, Domusnosa, Musei,
Conesa, e Portescusi!
Po mori de su coordinamentu de s'assòtziu Argonàutilus e cunforma a is inditus de su Centru po su
libru e sa letura, òrganu de su MIC – Ministèriu po sa Cultura, s'at a pònniri a campu fainas po sa
promotzioni de su libru e de sa letura po mèdiu de su trabballu a manu paris de is comunus – totu
sòtzius in sa FIERA DE SU LIBRU 2022 "Sa Meravìllia", cun iscolas, bibliotecas, librerias, assòtzius
culturalis.

Big Blue Festival VII editzionis
S'ùnicu ecofestival de Sardigna fùrriat a s'iscenàriu chena de paris de sa Tonària de Su Pranu de
Portescusi.
Dae su 16 finsas a su 18 austu ecologia, biologia, geologia, sustenibilidadi, fotografia naturalìstica,
leturas de mari, istòria e traditzioni e laboratòrius medas po is pipius.



Po informatzionis bbfestival@gmail.com
Su Big Blue Festival est unu progetu 011 solution postu a campu in paris cun Argonàutilus cun
s'amparu de su Comunu de Portescusi.

In su Sulcis
progetu finantziadu L 482/99 LR 22/2018 a incuru de Sa Bèrtula Antiga Ass. Cult.
Ponit a campu su Servìtziu Lìngua Sarda
Ita est e ita fait su Servìtziu Lìngua Sarda?
Su Servìtziu Lìngua Sarda est un'aina po amparai e promòviri sa lìngua de minoria locali chi a
sinuncas iat a arriscai de s'isperdi asuta su pesu de is lìnguas prus mannas (Italianu, Inglesu etc).
Cun custu mèdiu si bollit assigurai sa presèntzia de su sardu in sa vida de ònnia dii, ma pruschitotu
a intru de is istitutzionis localis e de s'iscola (àmbitu, cussu iscolàsticu, chi podit gosai de atrus
progetus ad hoc puru)
Commenti funtzionat custu servìtziu?
Su Servìtziu LS, cun un'operadori espertu chi dd'atendit, si nd'istrogat in unas cantu lìnias de òpera:
Isportellu Lìngua Sarda:
• arricit is citadinus;
• donat informatzionis a pitzus de su progetu e de sa legislatzioni po cantu pertocat s'amparu
de is lìnguas localis;
• traduxit àutus pùbblicus, avisus a su populau,
• donat agiudu a chini chi siat bollat iscrìiri in sardu 'a norma';
• cuncordat e incarrerat collaboratzionis cun Entis e Assòtzius localis in progetus chi punnant
a avalorai e aparai su sardu e su territòriu;
• atendit a is pàginas de sa retza sotziali anca aparat totu is trabballus fatus a profetu de su
populau.
Formatzioni: Cursus de alfabetizatzioni po is trabballadoris de su setori pùblicu, e po is citadinus
totus chi bollint imparai mascimamenti a iscrìiri a norma
Atividadis Culturalis:...
Servìtziu Lìngua Sarda – In su Sulcis – (Portescusi - SG Suèrgiu - Sant'Antiogu)
Portescusi Biblioteca Comunali, oràrius de isportellu:
Mèrcuris 9.00 – 12.00 isportellu in presèntzia
S’operadori est in servìtziu, foras isportellu, ma reperìbile, fintzas in is oràrius afatantis:
Mèrcuris 12.00 - 17.00
Sàbudu 9.00 -17.00



THE CENTENARY ADVENTURE SHOW
anca est su Lungomare Cristoforo Colombo de Portescusi cenàbura 12 austu a is 20:30
THE CENTENARY ADVENTURE SHOW est unu progetu artìsticu chi bitit in pratza mùsica po 
ònnia
iscioberu cun unu repertòriu chi tressat cent'annus de tràgius dae su dixieland a su swing, su rock
and roll, sa bossa nova, pop, acid jazz, dance music annus 80 e finas a diis de oi.
Una esibitzioni braxa cunforma a tràgius e coloris cun contus e càmbius de bistimentas!
In su palcu Simona Arrai est sa boxi, Mauro Mulas piano e tastieras, Alessandro Atzori bàsciu, Paolo
Nonnis bateria.

Unus cantu fueddus dae su ditzionariu RAS de M. Puddu
barràca , nf, nm: barracu, berracu genia de aprigu in campu fatu a muros de pedra fintzes a unu
metro o pagu prus e ammontau a sida, a linna, o àteru deasi, carragiau a ischina a betare abba a duas
bandhas  o fintzes  a  base  tundha carragiau a  pupulloni  (punta  cónica);  genia  de aprigu o lolla 
carragiau
a tendhone, in is festas, fatu po bèndhere cosa / fai barracas mesurendi cosa = lassare boidedhos,
medire a ingannu pennetu / parada 1 / bóidu su pastore tenet sa barraca cuguzada a perrones
d'elighe  candho ispireit intro de su barracu bi fit solu su cane a lu mirare (A.Casula)  crupa chi◊ ◊

andhadu male est su puntedhu oe ndh’est orruta sa barraca… 2. ocannu pro sa festa bi at pagas
barracas smb: Baraccu, Barraca, Barracca, Barracheddu, Barraco, Barraccu, Barragheddu,
Barragueddu, Barraqueddu ctl., spn.
cefagliòni , nm: ciafaloni, sciafalloni* su coro modhe de sa pramma de iscovas (pramma
nana) palmitu rbr.
filète , nm: filetu genia de filighedhu, mescamente de carre in d-unos cantu arremos de sa carena
(es. limba, natura de s'ómine); fune de cannau fata de funes bècias, ma fintzes sa codriola chi si faet
cun sa pramma de iscovas (s'imbodhigat a istrintu in su tanaxi); foedhandho de petza, anguidha o
orrugu longu de prupa ororu de s’ischina, in s’ispinu de un’animale / tènnere a unu a f. = lassai a 
unu
cun pagu cosa po papai mustela / restiga 1 2. ciu Perinu fiat sempri fendi iscovas e a nosu
piciochedhus si ponera a iscarrai, a fai filetu, a puli prama  ant acapiau sa cibudha a matzus cun◊

su filetu crn itl., ctl. filetto, filet filet, frein fraenum frenillo frènulo Bändchen.
cefagliòni , nm: ciafaloni, sciafalloni* su coro modhe de sa pramma de iscovas (pramma
nana) palmitu rbr.
arraciàllu , nm: arretzallu, retagliu* 1 una genia de arretza po piscare; in cobertantza, genia de



iscusa, mendhea, difetu arretza, filau, ganghiledhu, óbiga / arraghèscia, iscóticu 2. no cumencist
a bogai arraciallus tui, immo!  po dogna cosa bogas arratzallu po ti fai a crei un'omini de◊

cultura! épervier sweep-net esparavel giàcchio Wurfnetz.
rèce , nf: arretza, erressa, reta, rete, retza genia de tessíngiu lascu prus che àteru po piscare (ma
fintzes sa de is campos de giogare a bòcia po serrare sa porta a parte de apalas, o po serrare logu, o
téssia prus a cracu meda fintzes po segare su bentu e aprigare, e àteru); in cobertantza, cosa o trassa
chi serbit a cassare a unu no tanti cuncordu po calecuna cosa; puntu, bòcia intrada in rete in su 
giogu a
fúbbalu; línias e cundhutos chi serbint a ispràghere in logu mannu o portare calecuna cosa / genias 
de
retza:  po  cassai  pisci,  pillonis,  conillus;  retza  tunda  =  retza  chi,  ghetada  in  s'àcua,  si  oberit  e, 
arribbada
a fundu, si serrat e inserrat su pisci; àtera genia de retzas: elétrica, ídrica, telefónica, de su gasu, e oe
internèt arraciallu, filau, ganghiledhu, óbiga csn: parare sa retza = pònnere sa retza a manera de
poder tènnere sa fera; pigai a retza = cassai; intrai in sa retza = abarrai ingannaus no resessiant a
ndhe tirare sa retza de cantu fit piena de pische  ant lassadu retes e barcas  ghetaidhoi sa retza◊ ◊

ca dhoi at pisci meda!  cun sas retas a pala Pep'Iscedhu si aviat a piscare  is piscadores fuant◊ ◊

betanno is reces a mare 2. malaita belosia chi ponet s'omine in retza!  in sas retzas de amore tenzo◊

su coro inserradu (P.Mossa) ts, ans itl. rezza filet net red réte Netz, Tor.
arrendài , vrb: arrendhare, rendai giare o pigare cosa in arrendhu o afitu / preíderu mortu, cadira
arrendara = si unu lassat su chi tenet, calicun’àteru si ndhe ponet luego mere afitare
1, allocare, apejonare spn. louer to let arrendar affittare vermieten, mieten.

Sa Fabbrica de Portescusi, Assotziu Culturali e
machina chi movit cultura e traditzioni in sa
bidda de sa torina aparat is fainas e trabballus
suus.
Onnia dii a mericeddu a trigadiu, finsas a su
mesi de Cabudanni, is sotzias e is sotzius de Sa
Fabbrica s'ant a fairi bonu agatu in is aposentus
de Su Palatziotu de su Pranu po s'ammostrai
totu is fainas postas a campu cun is laboratorius
de artisanau chi cuncordant.
Non nc'agatais is operas aparadas isceti ma



finsas is artistas puru, afateriendi cun is istrepus
insoru!

ALMA MEDITERRANEA E SU CIRCU DE
FRANCOIS SU 14 AUSTU A PRIMU NOTI
ANCA EST SU LUNGOMARE CRISTOFORU
COLUMBU IN PORTESCUSI.
Almamediterranea, is sonadoris casteddajus de
musica folk sonendi dae su 2003 bitint in
Portescusi is cantzonis insoru cun unu ispetaculu
chi ponit in paris musica, acrobbatzias a coprus
liberu, giogus de fogu. Unu circu belle berus, o
arremonendi su nomini de su progetu:
"Su magicu e misteriosu mundu de Francois"
chi at a incantai a mannus e pipius su dominigu
14 austu a is oras 21:30 anca est su Lungomare
Cristoforo Colombo de Portescusi.

Eventu 13/08 Radioqueen
Radioqueen, su grupu sardu chi dispintat su
grupu inglesu famau The Queen, sonant po sa
genti portoscusesa e po totus is chi nd'ant a
aproliai sabudu 13 austu, anca est su
Lungomare Cristoforo Colombo de Portescusi
cumintzendi a is oras 21:30

Fiera del Sud Ovest 3 diis de poni in parada sa
produtzioni agroalimentari, su cummertziu, sa
pisca e su turismu de su Sulcis Igresienti.
Sa primu dii de fiera, Cenabura 19 Austu, cun sa
cumpangia agradessida de Pippo Palmieri de su
Zoo de 105, chi ponit su Dj set
Ma no at a abarrai a solu!
In su Lungomare eis a agatai:



 coxinu de istrada
 artigianau
 Birra artigianali
 hobbistas
 cummerciu
 Ispertaculus, dj set e musica ispraxinada...

cummintzendi a is 8 de meri.
E atra cosa ancora...
Duncas, una manifestatzioni chi bollit bivida!


